
   

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

ᓴᓪᓕᕐᒥ ᑐᒃᑐ ᖃᐅᔨᓴᖅᑕᐅᒐᒥ ᐱᖦᖤᙱᓴᕐᓂᕋᖅᑕᐅᕗᖅ 

ᔫᓂ 3, 2025 

ᓴᓪᓕᖅ, ᓄᓇᕗᑦ              90 ᑎᑦᑕᑯᓗᐃᑦ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᓪᓕᕐᒥᐅᓂᒃ ᑐᓴᖁᔨᕗᑦ ᖃᐅᔨᓴᒐᒃᓴᖅ ᑐᒃᑐᒥᙶᖅᑐᖅ 

ᑕᑯᔭᐅᓚᐅᖅᑐᖅ ᐅᖁᒪᐃᑦᑐᒥᒃ ᓄᓇᓯᐅᑎᒥᒃ ᒪᓕᒃᓴᓚᐅᖅᑐᒥᒃ ᑐᖁᓚᐅᖅᖢᓂ ᐊᐃᕆᓕ 9−ᒥ 

ᖃᐅᔨᓴᖅᑕᐅᒐᒥ ᐱᖦᖤᙱᓴᓚᐅᕐᓂᕋᖅᑕᐅᕗᖅ. ᑐᒃᑐᐃᑦ ᐱᖦᖤᙱᓴᕋᔪᙱᑉᐳᑦ. 

ᓂᕐᔪᑎᒥᒃ ᑐᖂᑦᑎᔭᕆᐊᖃᕈᕕᑦ, ᐅᔾᔨᖅᓱᑦᑎᐊᕐᓗᑎᑦ ᐊᒻᒪ ᓂᕐᔪᑎᕕᓂᖅ ᑲᒪᒋᑦᑕᐃᓕᓗᒍ. 

ᐱᖦᖤᙱᓴᑐᐃᓐᓇᕆᐊᖃᕐᓂᖏᓐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᔾᔨᕗᑦ 

ᐃᒋᑦᑎᖃᑦᑕᖁᔨᓪᓗᑎᒃ ᐆᒪᔪᖅᑕᐅᓵᖅᑑᑉ ᓂᕿᖓᓂᒃ ᐱᖦᖤᙱᓴᕋᓱᒋᔭᐅᔪᒥᑦ. ᓂᕆᑦᑕᐃᓕᓗᒍ 

ᓂᕿᖓ ᕿᒥᖅᑯᑎᒋᑦᑕᐃᓕᓗᒍᓗ ᕿᒻᒥᕐᓄᑦ. 

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᐆᒪᔪᒧᑦ ᐱᖦᖤᙱᓴᖅᑐᒧᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓐᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ ᑮᔭᐅᔪᖅ, 

ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ. 

ᓄᓇᓕᖕᓂ ᐃᐱᖅᓯᒪᐃᓐᓇᐅᔭᖅᑐᑦ ᕿᒻᒦᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 

ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ. 

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ. ᓂᕐᔪᑎᑦ ᐱᖦᖤᙱᓴᖅᑐᑦ 

ᐅᓇᖅᑰᔨᔪᓐᓇᖅᐳᑦ ᐊᒻᒪ ᐃᓄᖕᒧᑦ ᐅᐸᒍᑎᔪᓐᓇᖅᖢᑎᒃ ᑲᑉᐱᐊᓱᙱᓪᓗᑎᒃ. ᐆᒪᔪᒥᒃ 

ᑕᐃᒪᐃᓕᖓᔪᒥᒃ ᑕᑯᒍᕕᑦ ᓱᖁᑎᒋᔭᕆᐊᖃᙱᑕᑦ ᐅᖃᐅᓯᕆᓗᒍᓗ ᐊᕙᑎᓕᕆᔨᒃᑯᑦ 

ᑎᑎᕋᕐᕕᐊᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ 866−857−4444−ᒧᑦ. 

### 

  



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

 

 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca  

mailto:cdeogracias@gov.nu.ca

